
LITERATURA. Ohi bezala, genero zein gaietan askotarikoa izango da euskal literaturaren uda aurreko eskaintza

Juan Luis Zahala | DONOSTIA

Durangoko Azokaren osteko ba-
realdia urratuz, Liburuaren Na-
zioarteko Eguna (apirilaren 23a)
izan ohi da, urtero, literatur la-
nen argitalpenen beste gailur
edo une goren bat. Dagoeneko
hasiak dira euskal argitaletxeak
liburu berriak plazaratzen, baina
uda baino lehen plazaratuko di-
ren gehienak oraindik ere argia
ikusteko daude, inprentara igo-
rriak izan aurreko azken ukituen
garaian batzuk, inprentara sar-
tuak beste batzuk.

EGUnkARIAk handik eta he-
mendik bildutako datuen arabe-
ra, ipuingintza eta antzerkigintza
dira uda aurreko labealdian libu-
ruen kopuru aldetik murritzen
geratuko diren generoak. Aipa-
garria da poesia arloan zazpi li-
buru berri kaleratuko direla, gu-
txienez, udara bitartean; Elkar
argitaletxeak poesiarako sortu-
tako sail berrian ikusiko dute ar-
gia, gainera, horietako bik.

Eleberrigintzaren arloko uz-
tan, ez da ageri euskal idazle eza-
gunen eta arrakastatsuenen
emaitza berririk, baina bada, du-
darik gabe, edozein irakurleren
interesa pizteko moduko liburu
berririk.

Elkarrizketa liburua emango du
argitara Hasier Etxeberriak

Izen handien presentzia nabar-
menena aldameneko zerrendan
sartu ez dugun liburu batek eka-
rriko du euskal letren plazara:
Hasier Etxeberriak punta-punta-
ko bost euskal idazleri egidanko
elkarrizketekin osatu eta Alber-
dania argitaletxeak plazaratuko
duenak. Bernardo Atxaga, Kol-
do Izagirre, Anjel Lertxundi, Ra-
mon Saizarbitoria eta Joseba Sa-
rrionandia dira Etxeberriak elka-
rrizketatutako idazleak. Izenbu-
rua zehaztu gabe du oraindik
Etxeberriaren liburuak, eta pla-
zara uda baino lehen iristea ere
ez da guztiz ziurra, Alberdania
argitaletxetik adierazi digute-
nez.

Liburu gehiago ere plazaratu-
ko du Alberdaniak uda baino le-
hen, Maite Gonzalez Esnalenna-
rrazio bat Ostiral sailean eta
Aritz Gorrotxategiren ipuin bil-
duma, besteak beste, baina ho-
riek ere oraindik zehazteko dute
izenburua.

Itzulpenen alorrean, aipaga-
rria da Literatura Unibertsala bil-
dumako beste bost liburuk ikusi-
ko dutela argia, Ibaizabalen es-
kutik, eta bakarra baino ez zaio,
horrenbestez, falta izango bildu-

mari 100. liburura heltzeko. 100.
liburu hori William Shakespea-
reren Hamletizango da, Juan
Garziak euskaratua, baina gu-
txienez urtearen amaiera bitar-
teraitxoin beharko daliburu hori
plazanizan dadin.

Literatura Unibertsaleko libu-
ruei eta beste hainbat argitale-

txeek itzulpenen alorrean egin-
dako ahaleginari esker, aurten
ere idazle ezagunen lanak bere-
ganatuko ditu euskarak, Charles
Bukowski, Dante Alighieri, Gun-
ter Grass, Juan Rulfo, Jules Ver-
ne, Bernard Shaw, Marcel Sh-
wob, eta Hans Christian Ander-
sen-enak, besteak beste.

11 poetaren antologiak Susaren Kaieretan

XX. mendeko Poesia Kaierak bilduman, beste 11 poetaren antolo-
giak kaleratuko ditu Susak, Koldo Izagirrek apailatuak. Hauek dira:
Luigi Anselmi, Jon Arano, Rafa Egiguren, Juan Kruz Igerabide, Te-
re Irastortza, Joan Mari Irigoien, Mikel Lasa, Karlos Linazasoro,
Jon Mirande, Juanjo Olasagarre eta Joseba Sarrionandia.




